
070.1.4.2

Dit is die rekeninge GODERTS VAN BEESDE SCOUTHEIT VAN MAZELANT was ingaende xxiiii dach in augusto int jaer ons heren M iiii C ende een ende weder uytgaende doe hi ONTSET waert des dorde daghes in decembris int jair ons heren voerscreven - inden iersten ontfangen vanden forefeyten ende broeken die gevallen sijn inden tide voerscreven

stempel Archives du Royaume de Belgique

LITTOYEN

item REYNER LOESKEN dede hem richten myt enen scepenen brieve van Lyttoyen aen erffennisse daer hem JAN BEKEN SOEN rechts toe vermat ende waert daer dingaftich af alsoe dat die here Jan voerscr. broeken aen street van tweewerf of driewerf xvii lib. ende daer af gepoent om xix gulden ghelres ende Jan voers. hadde die poentinge liever dan vonnis der scepenen te verbeyden - item noch dese selve Jan Beken soen voers. bleef noch dingaftich tegen Reyner Loesken voers. vanden selven saken voers. daer hi aen broecte xvii lib. myt enen hoetvonnis dair af den heer toe hoerde x lib. die maken ix gulden ghelres minus ii placken brabants

item noch JAN BEKEN SOEN voers. gepoent om x gulden ghelres van cost end eonraet die die here dede op enen Mazedike metten scouweren ende nyet den generen (?) die Jan voers. onderstont

item van der perscyen (?) van Mersen tot Lyttoyen viii lib. die aken vii gulden ghelres ende ii placken brabants

LIT

item van der voegedyen [voogdgeding ?] van Lyt iii marc (?) die maken ix gulden ghelres ende xiiij placken brabants

summa liiii gulden ghelres ende xiiij placken brabants die maken xxxvii gulden hollan(t)s ende xxiiij placken brabants

070.1.4.3

item dit is uytgeven Goderts voirs.

item tot Maren verteert metten heemraet myt recht op enen Mazedike daer die stat van den Bosche dat recht af verboet den here dat manen ende den heemraet dat wysen iiii gulden hollans ende xxii placken brabants

summa van den uytgeven iiii gulden hollan(t)s ende xxii plac​ken brabants

ende dontfaen die was xxxvii gulden hollants xlix groten vleems

aldus is dontfaen hogher dant utgeven xxxiii gulden hollants vii groten vleems

des bleef mijn gnadige vrouwe sculdich in siinre lester reke​ningen lxviii gulden hollants xxv groten vleems

aldus blijft mijnre vrouwe hem noch sculdich xxxv gulden holl. xviii groten vleems

item in eenen brieve daer af .......in GOSWIJN MOEDEL sinen  voersete (?) verleecht heeft v C mottoenen xiii 1/3 plack der munten van .....ende ii C xx 1/3 gulden holl. - ii C lix gulden holl. xxxii groten vleems

is te gader v C xv gulden hollants vi groten vleems

